
				JUSTIZIA ADMINISTRAZIOA

				GETXOKO LEHEN AUZIALDIKO ETA INSTRUKZIOKO 3 ZENBAKIKO ZUZENEKO LAGUNTZA EMATEKO UNITATE PROZESALA

				3711

				EDIKTUA, adostasunik gabeko dibortzioari buruz bideratutako 346/2015 prozeduraren ondoriozkoa.

				Getxoko Lehen Auzialdiko eta Instrukzioko 3 zenbakiko Zuzeneko Laguntza emateko Unitate Prozesala.

				Judizioa: adostasunik gabeko dibortzioa 346/2015.

				Demandatzailea: Maria Judith Rey Rodriguez.

				Abokatua: Maria Fe Martínez Gonzalez.

				Prokuradorea: Iker Legorburu Uriarte.

				Demandatua: Mouhamed Ngom.

				Gaia: adostasunik gabeko dibortzioa.

				 

				Judizio horretan, epaia eman da 2016-06-27an. Hona hemen epaitza:

				EPAITZA

				Mohamed Negom-en aurka, María Judith Rey Rodríguez-en izenean eta ordez Legorburu Uriarte prokuradoreak aurkeztutako dibortzio-demanda baietsi egiten dut; eta litis honetan ez agertzeagatik, demandatua auzi-ihesean dela deklaratzen du, eta, orobat, dibortzioa dela-eta, auzilarien osatutako ezkontza deseginda dagoela, halako deklarazioari dagozkion ondorio guztiekin; bestek beste, ezkontideen arteko irabazpidezko sozietate legezkoa desegitea; eta honako neurri hauek hartzen ditut:

				– XXXXX adingabeko semeari dagokionez, zaintza eta jagoletza eta guraso-ahalaz esklusiboki baliatzea amari esleitzen zaizkio, guraso-ahalaren titularitatea guraso biek partekatzen dutelarik.

				– Adingabekoari dagokionez, ez da ezartzen inolako bisita-erregimenik demandatuarentzako.

				– Demandatuak diru-sarrerak dituela egiaztatuz gero, adingabekoarentzako mantenu-pentsio bat ezarriko da, aitaren kargura, kontzeptu edozein delarik ere –aparteko ordainsariak barne– demandatuak hileko jasotzen dituen diru-sarreren % 25ekoa; eta aurreko hilabeteko lehen bost egunen barruan ordaindu beharko da, auzi-jartzaileak izendatzen duen banku-kontuan.

				– Auzilarien XXXXX seme komunak ezin izango du irten lurralde nazionaletik, amaren baimenik izan gabe; izan ere, berak baititu adingabekoaren gaineko zaintza eta jagoletza eta guraso-ahalaz baliatzea.

				Ez zaizkio inori ezartzen auzialdi honetan sortutako prozesu-kostuak.

				Ebazpen hau irmoa delarik, igor bekio Erregistro Zibilari ofizioa, zeinari ebazpenaren testigantza erantsiko zaion, hain zuzen ere ezkontzari dagokion inskripzioan xedapeneko zatiaren idaztoharra egin dadin, jarduketetan haren ziurtagiria paratzen delarik, eta idazki hau jaso bedi Epaien Liburuan.

				Epai honen aurka apelazio-errekurtsoa aurkez daiteke epaitegi honetan, Bizkaiko Probintzia Auzitegiari zuzenduta, hogei eguneko epearen barruan, jakinarazpena egin eta hurrengo egunetik hara, betiere kontsignazio eta gordailuekikoak bete ostean, eta, kasua bada, legez ezarritako tasa judizialak ordaindu ostean.

				Eta epai honen bidez, erabaki, agindu eta sinatzen dut.

				Argitarapena: Epaiari dagokion egunean, jendaurreko entzunaldia egiten ari zelarik, sinatzen duen epaile magistratu berberak irakurri eta argitaratu zuen. Eta nik guzti horren fede ematen dut.

				Mouhamed Ngom demandatuaren egungo helbidea ezezaguna denez, aipatutako ebazpena Euskal Herriko Agintaritzaren Aldizkarian ediktu bidez jakinaraztea erabaki da, Prozedura Zibilaren 1/2000 Legearen 497.2 artikuluan xedatutakoaren arabera.

				Ebazpen horren aurka, apelazio-errekurtsoa aurkez dezake auzi-ihesean den demandatuak.

				Jakinarazten den ebazpenaren testu osoa eskuragarri du interesdunak, auzitegi honetako bulego judizialean.

				Getxo (Bizkaia), 2016ko uztailaren 6a.

				JUSTIZIA ADMINISTRAZIOAREN LETRADUA.

